
Чоң жигитмин!
Мен эми чоң жигитмин.

Шаты менен жогору чыга аламын.

Бирок кайра жерге түшө албайм.

Отургучка дагы чыга аламын.

Бирок кайра жерге түшө албаймын.

Мына, отургучка чыгып туруп, андан чоң столго чыгып кете аламын!

Эми кайра жерге кантип түшөм?

– Ата, атаке!
– Нурхан, жерге түшкөндү үйрөнсөң боло.

– Мен корком, бирок ыйлабайм. Жигитмин да!

Акырын жылмышып,
буттарымды отургучка түшүрдүм.

Анан, отургучтан абайлап
жерге түштүм.

Ура-а! Мен ылдый түшкөндү үйрөндүм!!!
Мен эми, жогору чыкканды да, төмөн түшкөндү да билем.
Мен – чоң жигитмин!

